Cofnodion Cyfarfod Cyngor Tref Porthmadog 

a gynhaliwyd ar Nos Fawrth, 8fed Tachwedd, 2011

yn Ystafell Glaslyn, Y Ganolfan, Porthmadog

Presennol:  Cynghorwyr A. Gruffydd, A. ab Iorwerth, S. Griffiths, S. Roberts, J. Edwards,  K. Williams, G. Davies,  J. Humphreys, Dr. M. Edwards, R. D. Prichard,  D. I. Jones, R. Williams, R. Elwyn Thomas

Ymddiheuriadau:
Cynghorwyr G. Murray, B. O. R. Jones, I. Roberts
Adroddiad y Cadeirydd

· Derbyniwyd llythyr gan y Cynghorydd G. Murray yn datgan na fydd yn mynychu cyfarfodydd i’r dyfodol agos oherwydd problemau iechyd.  PENDERFYNWYD anfon cerdyn adferiad buan iddo a chofnodi ei absenoldeb.
· Ffordd Osgoi wedi agor yn swyddogol – newyddion da i’r ardal.  
· Diolchwyd i bawb am eu gwaith caled yn casglu arian tuag at Eisteddfod Yr Urdd 2011; tynnwyd sylw at y swm sylweddol o arian gofynnwyd i’r ardal ei gasglu.  
· Derbyniwyd llythyr ymddiswyddiad y Clerc; trafodwyd trefn penodi a chytunwyd i drafod y mater ymhellach ymlaen yn y cyfarfod.
· Mynegwyd llongyfarch i Gôr Eifionydd ar eu llwyddiant ysgubol yn Ddinas Prague gan ddod â sawl clod i’r ardal.
· Mynegwyd pryderon am yr Adran Dialysis arfaethedig sydd i’w lleoli yn Ysbyty Alltwen oherwydd diffyg gwybodaeth gadarnhaol.  Cafwyd ar ddeall bod y mater wedi ei godi gan y Cynghorydd S. Griffiths gyda’r addewid bod pethau yn symud ymlaen.  
COFNODION Y CYFARFOD DIWETHAF - CADARNHAU CYWIRDEB

237.
Cofnodion Cyfarfod Mis Hydref

PENDERFYNWYD  derbyn y cofnodion fel y rhai cywir.
CYNGHORWYR I DDATGAN DIDDORDEB

238.
Cynghorydd R. D. Prichard yn datgan diddordeb yng nghais cynllunio C11/0894/44/LL Kerfoots Warehouse, Ger 134 Stryd Fawr, Porthmadog.   Cynghorydd R. Williams yn datgan diddordeb yn Ohebiaeth Rhif 251 – Blitz Porthmadog
WEFAN Y CYNGOR
Er gwybodaeth, cyfarfod wedi ei drefnu ar gyfer nos yfory. 
MATERION I’W DWYN GERBRON
239.
Capel Bethel, Borth-y-Gest – Penderfynwyd aros hyd nes derbyn ymateb gan Gyngor Gwynedd.
240.
Llwybr Cyhoeddus ger Rheilffordd Ucheldir Cymru – cwynion wedi dod i law am arwyddion ‘preifat’ ar y llwybr poblogaidd yma.  Adroddwyd bod Mr Alun Jones, Swyddog Cyswllt Ffordd Osgoi, wedi cadarnhau y bydd y llwybr yn cael ei ail agor wedi’r gwaith draenio gael ei gwblhau.  Awgrymwyd ysgrifennu at Gyngor Gwynedd gyda chais iddynt osod arwyddion llwybr cyhoeddus mewn mannau priodol.
PENDERFYNWYD ysgrifennu at Gyngor Gwynedd yn gofyn iddynt osod arwyddion mewn mannau priodol.

241.
Goleuadau Nadolig : Adroddiad ar Gyfarfod – nodwyd bod dros 30 o siopau lleol wedi manteisio ar y cyfle o osod coed Nadolig ar eu hadeiladau.
MATERION BRYS  I’W DWYN GERBRON Y CADEIRYDD UNAI ER GWYBODAETH NEU I’W ROI AR Y RHAGLEN AR GYFER Y CYFARFOD NESAF

· Troliau Siopau – Cynghorydd R. Williams
GOHEBIAETH : RHESTR AROS AM ATEB 
Ni chodwyd unrhyw fater.

GOHEBIAETH

242.
Mr G. Thomas, Asiantaeth yr Amgylchedd / Ms D. Lowe, Swyddog Cynllunio, Cyngor Gwynedd : E-byst yn ymateb i wahoddiad i gyfarfod gyda’r Cyngor Tref – mynegwyd siom ym methiant yr Adran Cynllunio i anfon swyddog i gyfarfod gyda’r Cyngor Tref.
PENDERFYNWYD estyn gwahoddiad i Mr G. Thomas, Asiantaeth yr Amgylchedd a Ms. D. Lowe, Swyddog Cynllunio, Cyngor Gwynedd i gyfarfod gyda’r Cyngor Tref ym mis Rhagfyr.

243.
Cyngor Gwynedd, Adran Rheoleiddio : Gorsaf Rheilffordd, Porthmadog – tybiwyd nid oedd yn fater cynllunio erbyn hyn.
PENDERFYNWYD tynnu’r gwahoddiad yn ôl.
244.
Cyngor Gwynedd, Priffyrdd a Bwrdeistrefol : Arwisgo A497 Ffordd Penamser, Porthmadog

PENDERFYNWYD derbyn y wybodaeth.

245.
Cyngor Gwynedd, Adran Rheoleiddio : Tawelyddion Traffig Borth-y-Gest – siomedig yn niffyg Cyngor Gwynedd i weithredu ar gais gan y Cyngor Tref.  Roedd nifer o lythyrau cwyn gan drigolion y pentref wedi dod i law

PENDERFYNWYD ysgrifennu at Gyngor Gwynedd yn datgan siom y Cyngor Tref ac amgáu llythyrau trigolion y pentref.

246.
Cyngor Gwynedd, Gwasanaeth Cynllunio : Yr Hen Felin, Porthmadog - mynegwyd pryderon am gyflwr y safle a nodwyd bod nifer o ffensys diogelwch sydd o amgylch yr adeilad wedi disgyn i’r llawr.  
PENDERFYNWYD ysgrifennu at Gyngor Gwynedd yn datgan pryder y Cyngor Tref gan dynnu eu sylw at gyflwr y safle a thu mewn i’r adeilad, sefyllfa a allai fod yn beryglus.
247.
Cyngor Gwynedd, Gwasanaeth Eiddo : Yr Hen Glinig, Porthmadog

PENDERFYNWYD derbyn y wybodaeth.
248.
Cyngor Gwynedd, Pennaeth Priffyrdd a Bwrdeistrefol : Toiledau Cyhoeddus, Tremadog – siomedig yn yr ymateb ynglŷn â’r ddarpariaeth aml bwrpas.
PENDERFYNWYD ysgrifennu at Gyngor Gwynedd gyda chais iddynt symud ymlaen gyda gosod dau gynhwysydd hylif gwrthfacteria yn y toiledau cyhoeddus.

249.
Cyngor Gwynedd, Priffyrdd a Bwrdeistrefol : Gwasanaeth Cynnal Gaeaf

PENDERFYNWYD derbyn y wybodaeth.

250.
Cyngor Gwynedd, Pennaeth Democratiaeth a Chyfreithiol : Etholiadau Cyngor Gwynedd 2012

PENDERFYNWYD derbyn y wybodaeth.
251.
Cyngor Gwynedd, Priffyrdd a Bwrdeistrefol : Blitz Porthmadog – gofynnodd y Cynghorydd S. Griffiths i aelodau rhoi gwybod iddo am safleoedd oedd angen eu tacluso.
PENDERFYNWYD derbyn y wybodaeth.

252.
Cyngor Gwynedd, Swyddog Morwrol a Pharciau Gwledig : Consesiwn – Wagen - Morfa  - mynegwyd pryderon am ddiogelwch y math yma o ddarpariaeth gan gyfeirio at ddigwyddiadau yn y gorffennol.  Tynnwyd sylw at ddiffyg lle i gynnal y ddarpariaeth yn ddiogel oherwydd y niferoedd helaeth o gerbydau, gan gynnwys beiciau dwr, sy’n dod ar y traethau.  
PENDERFYNWYD ysgrifennu at Gyngor Gwynedd yn datgan bod y Cyngor Tref yn erbyn y math yma o ddarpariaeth.

253.
Cyngor Gwynedd, Uned Polisi Cynllunio ar y Cyd : Cynllun Datblygu Lleol ar y Cyd

PENDERFYNWYD ei roi at Raglen mis nesaf.

254.
Cyngor Gwynedd, Gwasanaeth Cyfreithiol : Gorchymyn Cyngor Gwynedd (Ffordd Dosbarth III a adwaenir fel Ffordd Morfa Bychan) (Cyfyngiad cyflymdra 30 m.y.a. Dros Dro) 2011- Ail Rybudd

PENDERFYNWYD derbyn y wybodaeth.

255.
Cyngor Gwynedd, Gwasanaeth Cyfreithiol : Gorchymyn Cyngor Gwynedd (Ffordd y Traeth, Morfa Bychan) (Gwaharddiad Trafnidiaeth Trwodd Dros Dro) 2011

PENDERFYNWYD derbyn y wybodaeth; ac ysgrifennu at Gyngor Gwynedd i’w hysbysu mai ‘Lon Gwydryn’ yw enw cywir y ffordd ac nid ‘Ffordd y Traeth’.
256.
Llywodraeth Cymru : Gorsaf Rheilffordd Ffestiniog – nodwyd bod cwmni Rheilffordd Ffestiniog wedi cael caniatâd cynllunio i ymestyn yr orsaf a’u bod wedi dechrau ar y gwaith.  Deallwyd iddynt ddechrau’r gwaith heb roi gwybod i Lywodraeth Cymru sef, perchnogion y tir.  

PENDERFYNWYD ysgrifennu at:  

(i) Mr A. Cochran, Llywodraeth Cymru, i fynegi siom y Cyngor Tref bod y cwmni wedi dechrau’r gwaith ar dir Llywodraeth Cymru heb ganiatâd; a gofyn beth maent yn bwriadu ei wneud er atal y gwaith.  Anfon copi o’r llythyr at Aelod Cynulliad, Aelod Seneddol a Chyngor Gwynedd.
(ii)  Cyngor Gwynedd yn gofyn iddynt ymgynghori’n llawn gyda Chyngor Tref Porthmadog yn ystod y broses o drosglwyddo tir, sy’n berchnogaeth Llywodraeth Cymru yn ardal Porthmadog, i Gyngor Gwynedd.

257.
Llywodraeth Cymru : Tai Fforddiadwy  - cyfeiriwyd at ystadegau a’r ffigyrau ar gyfer Cymru gyfan ond tynnwyd sylw at rhai ardaloedd, arfordirol a gwledig, yng Ngwynedd ble mae cymaint â 50% o dai haf ynddynt.  Cwestiynwyd, felly,  pam nad yw Llywodraeth Cymru yn defnyddio eu pwerau cynllunio i reoli niferoedd tai haf?
PENDERFYNWYD ysgrifennu at Lywodraeth Cymru i dynnu ei sylw at sefyllfa hollol annerbyniol a gofyn iddynt pan nad ydynt yn defnyddio eu pwerau cynllunio ar gyfer rheoli niferoedd tai haf.
258.
Llywodraeth Cymru : Ffordd Osgoi Porthmadog, Minffordd a Thremadog yr A487 – Arwyddion Cylchfan Minffordd

PENDERFYNWYD derbyn y wybodaeth.
259.
Llywodraeth Cymru / Mr Pryderi ap Rhisiart : Cytundeb - Cerfluniau ar Gylchfannau’r Ffordd Osgoi
PENDERFYNWYD ei adael ar y bwrdd nes derbyn y wybodaeth yn ddwyieithog.
260.
Gwasanaeth Tân ac Achub : Lefelau Staffio Gorsaf Dân Porthmadog - mynegwyd siom nad oedd aelod o’r Gwasanaeth Tân wedi dod i gyfarfod i drafod lefelau staffio Gorsaf Dân Porthmadog.   Tynnwyd sylw at sefyllfa staffio yn cael ei monitro yn hytrach na recriwtio staff, ac ymgeiswyr am swyddi yn cael eu gwrthod.
PENDERFYNWYD ysgrifennu at Brif Swyddog Gwasanaeth Tân ac Achub yn gofyn pam nad ydynt yn recriwtio staff ym Mhorthmadog er sicrhau lefelau staffio digonol.
261.
Cyngor Iechyd Cymuned : Cyngor Iechyd Cymuned Betsi Cadwaladr
PENDERFYNWYD anfon ymateb ar ôl cyfarfod gyda staff Ysbyty Alltwen.
262.
Trefnydd Eisteddfod Genedlaethol : Gwahoddiad i’r Eisteddfod Genedlaethol – awgrymwyd rhoi gwybod i Gyngor Gwynedd am y gwahoddiad.
PENDERFYNWYD anfon copi o’r llythyr at Gyngor Gwynedd.
263.
Cyngor Tref Pwllheli : Hysbyseb Prif Weithredwr / Coleg Meirion Dwyfor – er gwybodaeth, Prif Weithredwr wedi ei benodi a’i fod yn ddwyieithog.
PENDERFYNWYD derbyn y wybodaeth.
264.
Cyngor Tref Pwllheli : Toriadau yn Ariannu’r Heddlu

PENDERFYNWYD derbyn y wybodaeth.
265.
Clwb Pêl Droed Porthmadog : Cyfraniad tuag at gynnal gêm ryngwladol rhwng ieuenctid dan 16 oed Cymru ac Iwerddon.
PENDERFYNWYD cyfrannu £100 tuag at ddarparu lluniaeth ysgafn.
266.
Dathliadau Diemwnt Y Frenhines : Canllawiau ar gyfer Cymryd Rhan 

PENDERFYNWYD derbyn y wybodaeth.
267.
Eisteddfod Genedlaethol Yr Urdd 2012 – awgrymwyd rhoi’r cynnig i fusnesau lleol brynu’r baneri bach (cyflwyno’r llythyr i’r Siambr Fasnach nos yfory yng nghyfarfod Pwyllgor Goleuadau Nadolig).
PENDERFYNWYD rhoi’r cynnig i aelodau’r Siambr Fasnach brynu’r baneri a chaniatáu i’r Cadeirydd weithredu wedyn.
MATERION ARIANNOL

Biliau i’w talu

Pat Williams - Cyflog mis Hydref = £366.73
) _ Cyfanswm              

Incwm a Thollau EM : Treth Incwm = £91.60  
)     £458.33

Pat Williams - Stampiau =  £26.13

Pat Williams - Rhent Llinell Ffôn = £12.60

Cyngor Gwynedd – Torri Gwair, Rhoi Chwynladdwr a Hel Sbwriel  =  £468.76

Mr J. D. Roberts, Cyfrifydd ac Archwiliwr – Archwilio’r Cyfrifon am y Flwyddyn 2009/10  =  £110

Xerox Finance – Llogi Llungopïwr = £164.88

G. L. Jones Playgrounds – Gwaith ar offer Cae Chwarae Bodawen yn dilyn yr Archwiliad Blynyddol  = £2076. 10

Scottish Power – Bil Trydan Goleuadau Nadolig  =  £28.64

Poppy Appeal – plethdorch Sul y Coffa = £19

268.
PENDERFYNWYD talu’r biliau uchod.

269.
Goleuadau Nadolig – Amcangyfrif gan R. J. Electrics o gost tynnu’r arwydd ‘Croeso’ PENDERFYNWYD derbyn y pris.
270.
Hacker Young – angen ail arwyddo’r Datganiad Blynyddol ar gyfer y flwyddyn yn gorffen 31 Mawrth 2011, yn unol â gofynion y Rheoliadau Cyfrifon ac Archwilio Cymru (diwygio). Cyflwynwyd llythyr a’r Cyfarwyddiadau Pwysig derbyniwyd gan Gyfrifwyr Siartredig  Hacker Young, a’r Datganiad Blynyddol ar gyfer y flwyddyn yn diweddu 31 Mawrth 2010.  
PENDERFYNWYD  derbyn a chymeradwyo’r Datganiad Blynyddol ar gyfer y flwyddyn yn gorffen 31 Mawrth 2011 ac i’w hail arwyddo yn unol â Rheoliadau Cyfrifon ac Archwilio (Cymru) (diwygio).
CEISIADAU CYNLLUNIO

PENDERFYNWYD gwneud y sylwadau canlynol i’r ceisiadau cynllunio a ddaeth i law 

271.
C11/0857/44/HY – Arddangos Panel Gwybodaeth Ar Wahân : Ger Y Ganolfan, Porthmadog.
Dim gwrthwynebiad i’r cais yma.
272.
C11/0858/44/HY – Arddangos Panel Gwybodaeth : Yr Institiwt, 1 Sgwâr y Farchnad, Tremadog.
Dim gwrthwynebiad i’r cais yma.
273.
C11/0859/44/HY - Arddangos Panel Gwybodaeth Ar Wahân : Cei Greaves, Harbwr, Porthmadog
Dim gwrthwynebiad i’r cais yma.
274.
C11/0860/44/HY - Arddangos Panel Gwybodaeth Ar Wahân : Ger y Groesfan Rheilffordd, Stryd Fawr, Porthmadog.
Dim gwrthwynebiad i’r cais yma.
275.
C11/0922/44/LL – Blaen Newydd, Sea View Tea Rooms, Borth-y-Gest
Dim gwrthwynebiad i’r cais yma.
276.
C11/0909/44/LL – Gosod pwmp gwres aer : Tŷ Gwyn, Morfa Bychan
Dim gwrthwynebiad i’r cais yma.
277.
C11/0931/44/R3 – Cais llawn i ddymchwel ac ail-adeiladu toiledau cyhoeddus ynghyd â gosod tanc septig newydd a thanc dŵr i’w ail-ddefnyddio : Toiledau Cyhoeddus, Black Rock Sands Beach, Morfa Bychan.
Dim gwrthwynebiad i’r cais yma.
278.
C11/0912/44/LL – Newid defnydd swyddfeydd i fod yn ddau fflat hunan cynhaliol ar y llawr cyntaf ac ail : 7/9 Stryd Fawr, Porthmadog 
Dim gwrthwynebiad i’r cais yma.
279.
C11/0958/44/CR – Cais am Ganiatâd Adeilad Rhestredig ar gyfer newid defnydd swyddfeydd i fod yn ddau fflat hunan cynhaliol ar y llawr cyntaf ac ail : 7/9 Stryd Fawr, Porthmadog.
Dim gwrthwynebiad i’r cais yma.
280.
C11/0894/44/LL – Dymchwel yr adeilad presennol a chodi adeilad newydd ar gyfer storfa, swyddfa, ystafell arddangos : Kerfoots Warehouse, Ger 134 Stryd Fawr, Porthmadog
Dim gwrthwynebiad i’r cais yma.
281.
C11/0759/44/LL – Codi tŷ haf pren i’r cefn (cynlluniau diwygiedig) : 20 Terrace Road, Porthmadog
Dim gwrthwynebiad i’r cais yma.
282.
C11/0929/44/LL – Cais llawn i adeiladu estyniad deulawr i’r ochr : 44 South Snowdon Wharf, Porthmadog.
Gwrthwynebwyd y cais yma, ar sail y byddai’n gosod cynsail.
283.
C11/0704/44/LL – Dymchwel bwthyn presennol, codi adeilad unllawr a chreu mannau parcio ar gyfer man cyfarfod Cristnogol : Graeanedd & Porthmadog Labour Clwb, Stryd Glaslyn, Porthmadog
Gwrthwynebwyd y cais yma, ar sail prinder tir datblygu ar gyfer tai preswyl ym Mhorthmadog.
284.
C11/0930/44/LL – Codi grisiau cefn allanol i’r llawr cyntaf : 11 Market Square, Tremadog
Dim gwrthwynebiad i’r cais yma.
285.
C11/0877/44/CR – Cais am Ganiatâd Adeilad Rhestredig ar gyfer newidiadau mewnol a chodi grisiau cefn a gosod drws i’r llawr cyntaf : 11 Sgwâr y Farchnad, Tremadog
Dim gwrthwynebiad i’r cais yma.
PENDERFYNWYD GAU’R CYFARFOD oherwydd natur gyfrinachol y mater isod sydd i’w trafod.

286.
SWYDD Y CLERC - PENDERFYNWYD:
(i) gosod y cyflog ar £5000 y flwyddyn;

(ii) hysbysebu’r swydd yn y Cambrian News, Caernarfon & Denbigh ac yn ‘Yr Wylan’; 

(iii) dyddiad cau ar gyfer y swydd : 30ain Tachwedd 2011.

(iv) aelodaeth yr Is-Banel Penodi: Cadeirydd, Is-Gadeirydd a’r Cynghorydd K. Williams.
AGORWYD Y CYFARFOD

